Hei alle lag

 

Det er no laga kampoppsett for turneringa. Vedlagt vil de finna ei samleoversikt over alle 82 kampar som skal avviklast, samt oppdelt etter klasse. De vil finna dei samme listene på våre heimesider www.vosshk.no.

 

Årets cup vert som tidlegare ei rein jenteturnering med tilsaman 39 lag for jenter fødd i 2001, 2000, 1999, 1998 og 1997. Dei to eldste klassane har sluttspel med bronsefinale og finale. Turneringa vert i si heilheit gjennomført i Voss idrettshall, noko som betyr at det blir handball frå tidleg morgon til sein kveld. Hugs å starta turneringa med innsjekk i hallen. 

 

Det er normalt brukbart med gratis parkering rundt idrettshallen. For dei som vel å ta tog eller buss til Voss er det 8-10 minuttar å gå til hallen frå jernbanestasjonen. 

 

BOWLING:

Vår leverandør av bowling har på kort varsel beslutta å rive sitt bowlinganlegg for ombygging til andre aktivitetar. Det blir difor ingen bowling i år. Me kan som alternativ tilby alle eit spel minigolf som del av deltakarkortet. Dette skjer på minigolfanlegget like ved kyrkja/Park Hotell. For å plastra litt på manglande bowling vil me også ta fram igjen filming av kampar. Alle kampar fredag og søndag vert filma, og vist i kjellaren i idrettshallen kort tid etter kampslutt.

 

BETALING:

Dei laga som enno ikkje har betalt for deltakarkorta må gjera dette omgåande til vår konto 9581 11 58748. Kroner 300 for kvart A-kort, kroner 600 for kvart B-kort.

 

INNSJEKK:

All registrering/innsjekk ved ankomst skjer i sekretariatet i Voss idrettshall. Der vil romanvisning, deltakarkort og T-skjorter bli delt ut lagvis, og det vil bli anledning til å timebestilla minigolf for dei som vil det. Det vil vera tilgjengeleg sekretariat i gangen i hallen under heile turneringa. Dei vil hjelpa med spørsmål kring turneringa. 

 

OVERNATTING:

Overnatting er inkludert for dei som har kjøpt B-kort. Som tidlegare blir det overnatting i klasserom ved Voss Ungdomsskule. Skulen ligg to minutters gange frå idrettshallen. Det er ikkje tillete for laga å tilbereda mat på skulen. Det vil vera kontinuerleg vakthald på skulen. Vaktene vil ha base i kantina, og vil låsa opp og låsa att klasserom ved behov. Utsjekk frå rom skal skje seinast søndag klokka 14.00. Klasseromma skal vera rydda før avreise, og tavla skal vera rein( 

 

MAT:

Alle med deltakarkort vil få servert middag laurdag. Dei med B-kort vil i tillegg få servert frukost laurdag og søndag frå klokka 07.00. Hugs å ta med deltakarkorta for kontroll. Elles har me kiosk/kafe i hallen. Der blir det selt frukt, baguettar, vafler, pølser, kaffi, brus, vatn og diverse is og snop. For dei som vil handla mat sjølv er næraste butikk Kiwi i sosialbygget, som ligg 2 min gange frå Voss ungdomsskule, og 3-4 min frå Voss idrettshall. Den er åpen frå 7-23 fredag og 7-21 på laurdag. 

 

KAMPRAPPORT:

Alle lag skal fylla ut ein kamprapport. Skriv inn lagets navn i feltet  ”A Hjemmelag” og draktnummer, navn og fødselsdato på alle dine spelarar i kolonna for Lag A. Dei laga som stiller med meir enn eitt lag i ein årsklasse skal fylla ut eitt skjema/kamprapport for kvart lag. Eksempelvis vil då BJARG J9 levera fire skjema, eitt skjema for kvart av laga BJARG1, BJARG2 osv. Me minner samtidig om at kvar spelar kun kan spela for EITT lag i kvar aldersklasse. 

 

Ferdig utfylt skjema tar de med for avlevering til sekretæriatet ved ankomst i Voss Idrettshall. Er det nokon som har anledning til å levera skjemaet på mail innan torsdag 28.04.2011 blir me glad for det. 

 

Skriv pent, reis hensynsfullt og velkommen til cup!
 

Med venleg helsing 

Voss Handballklubb 

